
        
            
                
            
        

    
	АЛЬБЕРТО МОРАВИА

	САРНЫ ТУСГАЙ ТӨЛӨӨЛӨГЧИЙН, ГАЗРЫН ТУХАЙ АНХНЫ ИЛТГЭЛ

	“Улсын хэвлэлийн газар” Улаанбаатар хотноо 1978 онд эрхлэн хэвлүүлсэн “ҮНЭНЧ ДУРЛАЛ (итали өгүүллэгүүд)” номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

АЛЬБЕРТО МОРАВИА 
(1907 онд төржээ)

	Орчин үеийн хамгийн нэрт зохиолч Альберто нарийн төвөгтэй зөрчлийг уран бүтээлдээ тод томруун, хурц тодорхой тусгадаг бил ээ. Дөнгөж хорин хоёр настайдаа бичсэн «Үл тоомсорлогчид» романдаа жижиг хөрөнгөтний үзэл санаа, зан суртахууны мөхлийг дүрсэлсэн бол «Багт наадам» романдаа фашистын дэглэмийн үеийн хүнд жилүүдийг тусгажээ. Их зохиолчийн «Ромын өгүүллэгүүд» хэмээх эмхэтгэлд италийн нийгмийн янз бүрийн давхаргын амьдралыг хурц шүүмжлэлтэйгээр дүрсэлсэн байдаг.

	«Агостино» роман нь зохиолчийн реалист бичлэгийн тод илрэл болсноор барахгүй амьдралын ирээдүйн сайн сайхан, хүний сэтгэл санааг булаасан ирээдүйг нээдэг юм.

	Зохиолчийн зарим роман, өгүүллэгүүд нь амьдралын бодит байдлыг зөвхөн тоочин бичиж, зохиолынхоо баатруудын үзэл санааны өсөлт, эсэргүүцлийг анхаараагүй орхисон дутагдалтай тал бий.

	 


САРНЫ ТУСГАЙ ТӨЛӨӨЛӨГЧИЙН, ГАЗРЫН ТУХАЙ АНХНЫ ИЛТГЭЛ 

	Дэлхий хэмээн нэрлэдэг энэ ертөнцөд үнэхээр сонин зүйл тохиолдох юм. Миний очсон газар, зочилсон орнуудад оршин суугчид нь эрс тэс хоёр хэсэгт хуваагдсан бөгөөд нэг хэсгийг нь баячууд, нөгөө хэсгийг нь ядуучууд гэж нэрлэх юм. Дэлхийнхний хэлийг гойд сайн мэдэхгүй болохоор энэ хоёр үгийн нарийн учир утгыг гүйцэд сайн ойлгосонгүй. Бидний мэдээллийн ихэнх нь чалчимтгай, зочломтгой баячуудын хэлж ярьснаас бүрдэв.

	Баячуудын ярьснаар ядуучууд аль дивангарын үед хаанаас ч юм бүү мэд, хүрэлцэн ирж тэдний нутагт суурьшин үржин олширч, эцэг өвгөдийнхөө уурламтгай занг ер хувиргасангүй удамшиж иржээ. Ядуучууд эн түрүүнд ариун цэвэр, гоо сайхныг үл ойшооно. Тэд шинэхэн гоё хувцасны оронд ноорхой хувцас, орд харшийн оронд консервын лаазаар хийсэн овоохой, хээ угалз сийлж үнэт чулуу, алт шигтгэсэн зөөлөн орны оронд банз буюу сүрлийг илүүд тооцдог хачин зантай гэнэ. Очсон орны минь баячууд сайхан хувцасласан, үзэсгэлэнт модон эдлэл бүхий ордонд амьдарч буй ядуу хүнийг хэзээ хаана ч үзээгүй гэж нотлон өгүүлж байлаа.

	Зөвхөн үүгээр ч зогсохгүй. Эдгээр орны ядуучууд байгалийг бас үзэн яддаг аж.

	Урин дулаан цагт баячууд уул, далай, хөдөө явах нь ердийн хэвшмэл хэрэг болжээ. Тэд цэнхэр ус, цэвэр агаар, өндөр уулсын гоо үзэсгэлэнд баясан сэтгэл болон биеэ чийрэгжүүлдэг ажээ. Гэвч ядуус өөрсдийнхөө урцнаас гарахыг хэзээ ч үл хүснэ. Тэд амралт сувиллын газрын гоо сайхныг мэдэрч зочид буудалд очихын оронд хотын захын өмхий чийглэг гудамжаа орхиж одохыг үл тэвчинэ. Энэ ч арай хэтэрхий юм гэж баячууд уулга алдана. Ядуучууд байгальд дургүй гэнэ шүү. Энэ чинь бага хэрэг. Ядаж нийгмийн амьдралыг жаахан ч гэсэн мэддэг болоосой.

	Үйлдвэр гэж нэрлэдэг газраас өөр уулзаж цуглардаг газрыг ядуучууд мэдэхгүй бололтой. Хотод оршин суудаггүй өөр ядуучууд хоосон талыг уулзалтын газарт тооцно. Өглөөнөөс харуй бүрий болтол бүдүүлэг хийцтэй, хүнд төмөр зэмсгээр жилийн дөрвөн улиралд газрын хөрсийг онгичих цорын ганц ажил хийнэ. Үүнээс өөр сонирхолтой сайхан ажил ертөнц дээр өдий төдийгөөрөө бий гэдгийг бодох хэрэгтэй гэж баячууд өгүүлнэ. Бас ядуучуудын зарим нь тас харанхуй гүнзгий нүхэнд орж янз бүрийн чулууг газрын хөрсөн дээр гаргана. Газрын хөрсөн доорх энэ хонгилоо уурхай гэж нэрлэнэ. Уурхайд орох санаа нэг ч баян хүний толгойд ороогүй гэнэ.

	Ядуучуудын хоол ундааны тухай ярих ч хэрэг алга. Тэдэнд олон жил дарсан жимсний хур дарс, амтлаг сайхан хоол, амтат идээ будаа гэж үгүй. Ядуучууд вандуй, сонгино, төмс, саримс, хатсан талх зэрэг урьд үзэгдээгүй бүдүүлэг хоол ундаа хэрэглэнэ.

	Ядуучуудын тухай нарийн судалгаа хийсэн гэж баячууд бидэнд мэдээллээ. Баячуудын эрдэмтэд очиж судалсан газрын ядуучуудыг ерөнхийд нь хоёр хэсэгт хуваажээ. Сайн дурын ядуучууд, төрөхдөө л ийм нөхцөлд төрсөн, энэ нөхцөлөө өөрчилж болохгүй гэж үздэг ядуучууд хоёр бий гэж дүгнэнэ. Энэ тогтцыг нь өөрчлөхгүйн тулд заримдаа цагдаагийн арга хэмжээ хэрэглэдэг гэнэ.

	Бид аяллынхаа үед бас нөгөө талынхантай нь ярилцаж үзлээ. Ядуучуудтай ярилцаад эцсийн бүлэгт ер бусын сонин хариулт олж сонслоо. Баячууд ядуучуудын хоорондын зөрөө нь цорын ганц юм. Баячууд мөнгө гэж нэрлэдэг зүйлийг гартаа барьж ядуучууд нь мөнгө гэдгийг ховорхон олж хардаг гэнэ.

	Энэ их ялгаанд хүргэсэн мөнгө гэдэг юу болохыг олж үзэхийг хүслээ. Тэгээд ерөнхийдөө өнгийн будагтай цаас, хэсэг дугуй металл болохыг нээж оллоо.

	Ядуучуудыг үнэнийг үл хэлэгсэд гэдэг мэдээлэлтэй болохоор мөнгө гэж нэрлэдэг энэ зүйл энэ хачин их ялгааны шалтаг гэж үзэхэд эргэлзээтэй байна.

	Дахин давтан хэлэхэд биднийг илгээсэн дэлхий хэмээх энэ ертөнцөд үнэхээр хачин зүйл тохиолдох юм.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)



	




	“Улсын хэвлэлийн газар” Улаанбаатар хотноо 1978 онд эрхлэн хэвлүүлсэн “ҮНЭНЧ ДУРЛАЛ” номын ГАРЧИГ

	 

	Оршил

	 

	Луйжи Пиранделло : Цаасан ертөнц

	 

	Езио Таддеи : Маннин хатагтайн шувуухай

	 

	Коррадо Альваро : Бэлэг

	 

	Жузеппе Томази ди Лампедуза : Алдраа аварсан нь

	 

	Рената Вигано : Коммунизмтай учирсан нь

	 

	Хоёулаа уурхайд 

	 

	Альберто Моравиа : Эх хэмээх үг

	Хуурамч мөнгө

	Бүсгүйн аз жаргал

	Хүний үр

	Сарны тусгай төлөөлөгчийн газрын тухай анхны илтгэл

	 

	Чезаре Павезе : Жингийн цуваа

	 

	Жиузеппе Десси : Сахиуст арал

	 

	Сильвио Микели : Миний авга ах төмөр замчин

	 

	Уго Пирро : Үнэнч дурлал

	 

	Итало Кальвино : Хайрын илч

	 

	Жиозе Риманелли : Цэрэг малгай

	 


“Улсын хэвлэлийн газар” Улаанбаатар хотноо 1978 онд эрхлэн хэвлүүлсэн “ҮНЭНЧ ДУРЛАЛ” номын ОРШИЛ

	Өнө эртний соёлт итали орны утга зохиолын баялаг түүхтэй уншигч авгай та бүхнийг хэдхэн үгээр яахан танилцуулж чадах бил ээ. Та бүхэн италийн уран зохиолын хэлийг үндэслэгч А. Данте болон Декамерон хэмээх алдарт номоороо алдаршсан Боккаччо зэрэг италийн уран зохиолын алдартнуудыг хэдийнээ мэдэх бил ээ.

	Энэхүү бяцхан эмхэтгэлд орчин үеийн италийн уран зохиолын шилдэг төлөөлөгчдийн бүтээлээс тусгахыг оролдов. Энд толилуулж буй өгүүллэгүүдийн ихэнх нь дэлхийн хоёрдугаар дайны дараахан бичсэн зохиол бөгөөд италийн утга зохиолын түүхэнд «орчин үеийн утга зохиол» гэж нэрлэгдэж буй шинэ үеийг нээлцсэн зохиолчдын бүтээл юм.

	Фашизмыг эсэргүүцсэн италийн ард түмний баатарлаг тэмцэл италийн соёл, урлаг, утга зохиолд хүчтэй нөлөөлж шинэчлэлт хийсэн ажээ.

	Фашист дарангуйллын хүнд жилүүдэд, хэдийгээр дэвшилт уран зохиолыг хавчин хааж байсан авч фашизмыг эсэргүүцсэн үзэл санаа бүхий, италийн утга зохиолд шинэ үеийг нээх тулганы чулууг тавилцсан Витторини, К. Леви нарын роман, К. Кассолы, Протолина нарын өгүүллэг, А. Гаттогийн шүлгүүд цуурайтаж эхэлсэн бил ээ.

	Зөвлөлтийн яруу алдарт улаан армийн гайхамшигт ялалтад зоригжсон Италийн Коммунист Намын манлайлан удирдаж, италийн коммунистуудын тэргүүн эгнээнд нь амь бие хайргүй тулалдаж явсан, эсэргүүцлийн хөдөлгөөнд гар бие оролцон фашизмын эсрэг тэмцэж байсан зохиолчид италийн утга зохиолд шинэ утга санаа өгч ард түмний дундаас төрөн гарсан эгэл жирийн баатруудын дүрийг бий болгон италийн нийгэм, улс төрийн амьдралын бүх талыг өргөнөөр тусган бичиж эхэлжээ.

	Дэлхийн хоёрдугаар дайны дараахан И. Кальвино, М. Вентури, Ж. Бассани, Д. Реа, Р. Скодоларо, П. Пазолини, Иовине, А. Бижаретти, С. Алерамо, С. Квазимодо нарын уран бүтээл эсэргүүцлийн хөдөлгөөний үзэл санаанд бат итгэсэн, амьдралын сайн сайханд бахархсан ард түмний дундаас төрж гарсан шинэ баатруудын дүрийг тов тодруун дүрслэн гаргав.

	Дөчөөд оны дундуур улс төр, үзэл санаа, бичлэгийн арга барилаар өөр өөр боловч тухайн үеийнхээ итали орны амьдралын бүх л талыг үнэн зөвөөр тусгах гэсэн хүсэл эрмэлзэл, эгэл жирийн хүний амьдралын зовлон зүдүүрийг тусгах гэсэн хандлага италийн ихэнх зохиолчдыг хамарчээ.

	Тавиад оны дундуур энэ бүх зохиолчдыг нэгтгэн эхэн үедээ дэвшилт эх оронч үзэл санаа бүхий байсан неореализм хэмээх уран зохиолын шинэ урсгал бий боллоо.

	Энэ урсгалд хамаарагдаж байсан зохиолчид эсэргүүцлийн хөдөлгөөн, эгэл жирийн хүний амьдрал, хайр дурлал, хүсэл эрмэлзэл, зовлон жаргалыг италийн нийгмийн бүх салбартай уялдуулан холбож уран зохиолдоо дүрсэлж шашны нөлөөний эсрэг тэмцэж байсан юм. Янз бүрийн үзэл санаа улс төрийн чиглэл бүхий зохиолчдыг хамарч байсан неореализм хямралд орж бутрахад дэвшилт үзэл санаа бүхий тэргүүний дэвшилт зохиолчид нь реалист бичлэгийн арга барилаа улам гүнзгийрүүлэн ялзран мөхөж байгаа хөрөнгөт ертөнцийн нүүр царайг улам тодоор зурж эхэлсэн бил ээ.

	Италийн утга зохиолын арав гаруйхан шилдэг төлөөлөгчдийн уран бүтээлийн зах зухыг тусгасан энэхүү бяцхан эмхэтгэлд орсон өгүүллэгүүд италийн эсэргүүцлийн хөдөлгөөн, фашистын эсрэг тэмцэл, ажилгүйдэл, харь газар очиж ажиллахын зовлон, эгэл жирийн хүний амьдралын зовлон зүдүүр, хэмжээгүй үнэнч хайр, дайны хор уршиг, шашныг эсэргүүцсэн үзэл санаа бүхий сэдэвтэй бил ээ.

	Эрхэм хүндэт уншигч авгай нарыг зөвхөн зохиолчийн нэртэй бус түүний амьдралын болон уран бүтээлийн зах зухтай танилцуулах зорилгоор зохиолч бүрд маш товч танилцуулга хийлээ. Зохиолчдын уран бүтээлийг италийн утга зохиолд тэдний эзлэх байр сууриар бус насны эрэмбээр дараалуулан байрлуулав. Энэхүү бяцхан эмхэтгэл орчин үеийн италийн утга зохиолын маш өчүүхэн хэсэг гэдгийг уншигч авгай нар юу андах бил ээ.

	 

	Орчуулагч Б. Чимиддорж

	 


“Улсын хэвлэлийн газар” Улаанбаатар хотноо 1978 онд эрхлэн хэвлүүлсэн “ҮНЭНЧ ДУРЛАЛ” номын Хэвлэн нийтлэлийн мэдээлэл

	 

	ҮНЭНЧ ДУРЛАЛ

	(итали өгүүллэгүүд)

	 

	Румын хэлнээс орчуулсан Б. Чимиддорж

	Редактор Л. Дашням

	 

	Улсын хэвлэлийн газар

	Улаанбаатар, 1978 он 

	 

	Г (ИТАП)

	С-841

	 

	7-3

	132— 77

	 

	Техник редактор Ө. Жадар

	Хянагч Д. Сугар, С. Бөбөө

	 

	Үсэг өрөлтөд 1977 оны 10 сард

	Хэвлэлтэд 1978 оны 2 сард

	 

	Хэвлэсэн тоо 8400 

	 

	цаасны хэмжээ 84x108 / 32. 

	хх. 3,75 

	хнх 6,30 

	тх. 5, 98

	 

	ХГ № 77/7 

	За № 206

	 

	Шинжлэх ухааны академийн хэвлэх үйлдвэрт хэвлэв. 

	Улаанбаатар хот. Нэгдсэн үндэстний гудамж 19,


cover.jpeg
AJIBBEPTO

’r

L

CAPHE! TYCTAN
yoneoneraniny,
TrASPEIY TYXAN
AYXYE! NNTTIN





images/image2.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






images/image1.png





